
Michelle Watiki
Peiriannydd cemegol yn Rolls-Royce

Cymerwch gip ar y fcyfweliad llawn gyda Michelle 
ar Ingenia.

Rydw i wedi bod wrth fy modd gyda gwyddoniaeth erioed. 
Cemeg oedd fy ffefryn gan fy mod yn gwylio llawer o sioeau 
teledu gwyddonol fel Brainiac a MythBusters. Doeddwn i ddim 
yn gwybod beth oedd peiriannydd tan ddiwedd fy arholiadau 
TGAU pan wnaeth fy athro economeg argymell fy mod yn 
ymchwilio i’r maes fel gyrfa yn y dyfodol.

Roedd y ffaith ei fod yn cynnwys gwyddoniaeth a mathemateg 
yn apelio ata i ar unwaith. 

Fe es i ymlaen i astudio peirianneg gemegol ym Mhrifysgol 
Aston a threulio fy mlwyddyn ar leoliad yn Rolls-Royce Civil 
Aerospace fel intern gweithgynhyrchu. A minnau’n frwd dros 
addysg peirianneg, treuliais fis fel intern dramor ym Mhrifysgol 
Amaethyddiaeth a Pheirianneg Jomo Kenyatta, Kenya, lle bues 
i’n helpu i gefnogi merched a oedd yn fyfyrwyr peirianneg.

Rydw i nawr yn cwblhau fy nhraethawd ymchwil, sy’n edrych ar 
ddichonoldeb ac elfennau technegol-economaidd manteisio ar 
bŵer geothermol wrth gyfrannu at ‘sero net byd-eang’ mewn 
gwledydd sy’n datblygu ar draws Dwyrain Affrica.

Rydw i ar fin dechrau cynllun i raddedigion a mynd i’r afael â’m 
gyrfa. Mae gen i ddiddordeb brwd mewn cynaliadwyedd, yn 
enwedig sero net. Rydw i hefyd wrthi’n creu llwyfan un stop i 
gefnogi myfyrwyr peirianneg yn ystod eu cyfnod yn y brifysgol.

Roeddwn i’n teimlo’n ddryslyd neu ar goll yn aml yn ystod fy 
nghwrs israddedig a dim ond yn ystod fy mlynyddoedd olaf 
y gwnes i fagu hyder mewn peirianneg fel fy maes gwaith yn 
y dyfodol. Hoffwn greu hyb sy’n cynnwys yr holl wybodaeth 
unigryw y mae myfyrwyr peirianneg am ei gwybod nad oes neb 
wir yn ei thrafod.

Cyflwyniad Astudiaeth achos

Fy hoff beth am fod 
yn beiriannydd yw’r 

hyblygrwydd a’r 
creadigrwydd wrth ddatrys 
problemau a’r ffaith y galla 
i ddefnyddio mathemateg 

i wneud hynny!

Drwy holl bynciau’r pecyn adnoddau hwn, mae 
ffactor pwysig iawn y mae’n rhaid ei ystyried: 
ein heffaith ar yr amgylchedd. 

O ran cerbydau awyr, mae llawer o bethau i’w 
hystyried o safbwynt yr effaith ar yr amgylchedd, 
gan gynnwys y tanwydd sy’n cael ei ddefnyddio 
ar gyfer gyriant, y deunyddiau sy’n cael eu 
defnyddio i wneud adenydd a chorff yr awyren, yr 
ynni sy’n cael ei ddefnyddio yn ein ffatrïoedd, a lle 
bydd gwastraff yn mynd pan fydd y cerbyd awyr 
yn cael ei waredu.

Mae cydrannau cerbyd awyr yn cael eu dylunio 
i redeg ar ynni glân, yn hytrach na thanwydd 
ffosil, a gobeithio cyn bo hir i greu cerbyd awyr 
cwbl drydanol!

Pan nad yw cerbyd awyr yn ddiogel i hedfan 
mwyach, bydd yn ymddeol o wasanaeth ac yn 
cael ei waredu. Fodd bynnag, os caiff cerbyd awyr 
ei ddylunio gan ddefnyddio deunyddiau sy’n 
amgylcheddol gyfeillgar, gellir ailgylchu cymaint 
â phosibl ohono i wneud cynhyrchion eraill neu 
gellir ei ailddefnyddio hyd yn oed drwy ei droi’n 
ddodrefn. 

https://www.ingenia.org.uk/ingenia/issue-88/how-i-got-here-%E2%80%93-michelle-watiki
https://www.ingenia.org.uk/ingenia/issue-88/how-i-got-here-%E2%80%93-michelle-watiki

Mae lleihau effeithiau newid yn yr 
hinsawdd a datblygu cynaliadwy 
yn chwarae rhan bwysig iawn yn 
natblygiad Tempest. 

Mae Llywodraeth y DU wedi ymrwymo 
i leihau ei hallyriadau nwyon tŷ gwydr i 
sero net erbyn 2050.

Ond beth yw ystyr newid yn yr hinsawdd, 
cynaliadwyedd ac allyriadau nwyon tŷ 
gwydr sero net?

Beth yw newid yn yr hinsawdd?
Mae tymheredd cyfartalog y Ddaear 
tua 15°C ond mae wedi bod yn uwch ac 
yn is yn y gorffennol. Mae’r hinsawdd 
yn amrywio’n naturiol ond mae 
gwyddonwyr yn dweud bod y tymheredd 
nawr yn codi’n gynt nag erioed o’r blaen. 

Mae hyn yn gysylltiedig â’r effaith tŷ 
gwydr. Mae hyn yn disgrifio sut mae 
atmosffer y Ddaear yn dal rhywfaint o 
ynni’r haul.

Mae ynni solar sy’n treiddio’n ôl i’r 
gofod o arwyneb y Ddaear yn cael 
ei amsugno gan nwyon tŷ gwydr ac 
yn cael ei ollwng eto i bob cyfeiriad. 
Mae hyn yn cynhesu’r atmosffer is ac 
arwyneb y blaned.

Heb yr effaith tŷ gwydr naturiol, byddai’r 
Ddaear yn rhy oer i fywyd fodoli – 
byddai’n bêl solet o graig a rhew – gyda’r 
tymheredd yn gostwng o 15°C i gyn 

Beth yw’r difrod?
lleied â -18°C. Gyda gormod o effaith tŷ 
gwydr, byddai’r 

Ddaear yn rhy boeth o lawer – pe bai’r 
tymheredd yn cynyddu ychydig °C, 
byddai rhannau o’r blaned yn rhy boeth i 
bobl oroesi.

Yn anffodus, mae nwyon sy’n cael eu 
rhyddhau o ddiwydiant, amaethyddiaeth, 
torri coedwigoedd i lawr, llosgi tanwyddau 
ffosil a gweithgarwch dynol arall yn tarfu 
ar y broses tŷ gwydr naturiol, gan beri i’r 
tymheredd godi. 

Gelwir hyn yn newid yn yr hinsawdd, 
cynhesu byd-eang neu’r argyfwng 
hinsawdd. 

Amser myfyrio

Felly, beth yw’r broblem? 

Mewn grwpiau bach, ymchwiliwch i effaith 
newid yn yr hinsawdd ar y blaned. 

	n Pa dystiolaeth sydd gennym fod y 
blaned yn cynhesu?
	n Pa effaith mae hyn eisoes wedi’i chael 

ar y blaned?
	n Beth mae gwyddonwyr yn ei 

ragweld fydd yn digwydd i’r blaned 
os na chymerir camau i leihau ein 
hallyriadau nwyon?

Daw’r llun o: www.bbc.co.uk/news/
science-environment-24021772 

http://www.bbc.co.uk/news/science-environment-24021772
http://www.bbc.co.uk/news/science-environment-24021772

Beth yw nwyon tŷ gwydr?
Mae’r prif nwyon sy’n gyfrifol am yr effaith tŷ 
gwydr yn cynnwys carbon deuocsid, methan, 
ocsid nitrus ac anwedd dŵr. 

Parwch y diagramau o’r moleciwlau â’r disgrifiad. 
Allwch chi weithio allan pa elfen y mae pob rhan o’r 
diagram moleciwlau yn ei chynrychioli?

Methan (CH4)
Mae methan, prif gydran nwy naturiol, 
yn cael ei ryddhau o safleoedd 
tirlenwi, diwydiannau petrolewm ac 
amaethyddiaeth. Nid yw’n aros yn yr 
atmosffer am gyn hired â moleciwl o 
garbon deuocsid – tua 12 mlynedd – ond 
mae o leiaf 84 gwaith yn fwy pwerus 
dros ddegawd. Mae’n cyfrif am oddeutu 
16% o allyriadau nwyon tŷ gwydr.

Ocsid Nitrus (N2O)
Nwy tŷ gwydr pwerus – 26 gwaith 
yn fwy pwerus na charbon deuocsid 
dros 20 mlynedd – a gynhyrchir 
gan arferion tyfu pridd, yn enwedig 
defnyddio gwrtaith, hylosgi tanwydd 
ffosil a llosgi biomas. Mae’n cyfrif am 
oddeutu 6% o allyriadau nwyon tŷ 
gwydr y byd.

Carbon Deuocsid (CO2)
Mae’n gyfrifol am oddeutu tri 
chwarter yr allyriadau. Mae’n gallu 
bod yn yr atmosffer am filoedd o 
flynyddoedd. Caiff ei ryddhau drwy 
resbiradaeth, gweithgarwch folcanig, 
datgoedwigo, llosgi tanwyddau 
ffosil ac ati.

Anwedd Dŵr (H2O)
Y nwy tŷ gwydr mwyaf cyffredin. Mae 
anwedd dŵr hefyd yn cynyddu yn yr 
atmosffer wrth i’r Ddaear gynhesu. 
Dim ond am ychydig ddyddiau 
y mae anwedd dŵr yn aros yn yr 
atmosffer.

Geirfa fer
Mae moleciwl yn cynnwys un atom neu fwy.

Atomau yw’r blociau adeiladu sylfaenol ar 
gyfer pob mater yn y bydysawd. Mae atomau’n 
cynnwys protonau, electronau a niwtronau. Nitrogen Carbon Ocsigen Hydrogen

Er mwyn mynd i’r afael â chynhesu byd-
eang, rhaid i beirianwyr o bob disgyblaeth 
ddeall yr effaith tŷ gwydr a’i hachosion, ac 
yna ddylunio technolegau newydd mewn 
modd creadigol i leihau’r nwyon tŷ gwydr 
sy’n cael eu cynhyrchu. 

Bydd peirianwyr sy’n gweithio yn Nhîm 
Tempest yn archwilio’r mathau o gemegau 
sy’n cael eu rhyddhau yn y broses 
gweithgynhyrchu.

Mae eraill yn ailddylunio peiriannau i wneud y 
broses llosgi tanwydd yn fwy effeithlon a/neu 
leihau allyriadau cemegol. 

Amser ymchwilio

Gan weithio mewn grwpiau, ewch ati i 
gynnal y pedwar arbrawf hyn sy’n ymchwilio 
i effeithiau nwyon tŷ gwydr a newid yn 
yr hinsawdd.

Fel grŵp, gallech gynnal y pedwar arbrawf, 
neu fynd ati fel dosbarth i gynnal arbrawf 
yr un a rhannu eich canlyniadau â’ch gilydd 
ar y diwedd.

Bydd angen i chi wneud y gweithgaredd hwn 
ar ddiwrnod heulog oherwydd bydd angen i 
chi roi eich ‘tŷ gwydr’ yn llygad yr haul. 

Ar ddiwrnod cymylog gallech ddefnyddio 
bwlb a lamp 100 watt.

Amser damcaniaethu

Cyn i chi ddechrau, beth ydych chi’n meddwl 

Modelu’r effaith tŷ gwydr

Iechyd a diogelwch 
Byddwch yn ofalus 
wrth weithio gyda 
dŵr poeth fel rhan 
o’r ymchwiliad hwn. 
Siaradwch ag oedolyn 
wrth baratoi ar gyfer y 
gweithgaredd hwn.

fydd yn digwydd yn ystod pob arbrawf? Trafodwch 
ac ysgrifennwch eich rhagfynegiadau.

Deunyddiau 
	n Poteli plastig 2-Litr wedi’u torri yn eu hanner, 

cling film a band rwber i’w defnyddio fel caead
	n Cynhwysyddion plastig gyda chaeadau
	n Thermomedrau
	n Soda pobi
	n Finegr
	n Tâp masgio (ar gyfer y labeli)
	n Dŵr poeth
	n Dŵr oer wedi’i oeri gyda chiwbiau rhew
	n Pridd o’r ardd

Ymchwiliad un – finegr a soda pobi
1. Gan ddefnyddio’r tâp masgio, ysgrifennwch 

finegr ar label un cynhwysydd a finegr a 
soda pobi ar y llall.

2. Rhowch thermomedr ym mhob jar.
3. Rhowch 100ml o finegr ym mhob 

cynhwysydd.
4. Seliwch y cynhwysydd finegr yn ddiogel 

gyda cling film a band rwber.
5. Rhowch 25g o soda pobi yn y cynhwysydd 

finegr a soda pobi a’i selio’n ddiogel gyda 
cling film a band rwber.

6. Rhowch y cynwysyddion mewn golau haul 
llachar a chofnodi’r tymheredd bob munud 
am oddeutu 30 munud.

7. Rhowch y cynwysyddion yn y cysgod (heb 
fod yn llygad yr haul) a pharhau i gofnodi’r 
tymheredd bob munud am oddeutu 15 i 
20 munud. 

Beth sy’n digwydd?

Gwnewch graff yn dangos y tymheredd 
ym mhob cynhwysydd yn ystod y cyfnod 
arsylwi cyfan.

Cofiwch nodi ar y graff pryd gwnaethoch chi 
symud y cynwysyddion o’r haul i’r cysgod.

Gallwch ddefnyddio’r templed graff ar dudalen 
7 i’ch helpu gyda hyn.

Disgrifiwch sut mae eich arbrawf wedi modelu 
sut mae llygredd aer yn effeithio ar gynhesu 
byd-eang. 

	n A oedd nwy tŷ gwydr yn bresennol?
	n Pa mor gyflym wnaeth y 

cynwysyddion gynhesu?
	n Pa mor gyflym wnaethon nhw oeri?
	n Beth oedd yn wahanol rhwng y ddau 

gynhwysydd?

Ymchwiliad dau – dŵr poeth
1. Gan ddefnyddio’r tâp masgio, 

ysgrifennwch ar agor ar label un 
cynhwysydd a ar gau ar y llall.

2. Rhowch thermomedr ym mhob 
cynhwysydd.

3. Llenwch y ddau gynhwysydd 2/3 yn llawn o 
ddŵr poeth.

4. Gorchuddiwch y cynhwysydd sydd â’r label 
ar gau â cling ffilm a’i selio’n dynn.

5. Rhowch y cynwysyddion yn y cysgod 
(heb fod yn llygad yr haul). Cofnodwch y 
tymheredd ym mhob cynhwysydd bob 
munud am oddeutu 30 munud.

6. Rhowch y cynwysyddion mewn golau 
haul llachar a chofnodi’r tymheredd bob 
munud am oddeutu 15 i 20 munud.

Beth sy’n digwydd?

Gwnewch graff yn dangos y tymheredd 
ym mhob cynhwysydd yn ystod y cyfnod 
arsylwi cyfan.

Cofiwch nodi ar y graff pryd gwnaethoch chi 
symud y cynwysyddion o’r haul i’r cysgod.

Gallwch ddefnyddio’r templed graff ar 
dudalen 7 i’ch helpu gyda hyn.

Disgrifiwch sut mae eich arbrawf wedi 
modelu sut mae llygredd aer yn effeithio ar 
gynhesu byd-eang. 

	n A oedd nwy tŷ gwydr yn bresennol?
	n Pa mor gyflym wnaethon nhw oeri?
	n Beth oedd yn wahanol rhwng y ddau 

gynhwysydd?
	n A oedd eu gosod yn yr haul wedi 

cael effaith?

Ymchwiliad un

Ymchwiliad dau

Ymchwiliad tri – dŵr oer
1. Gan ddefnyddio’r tâp masgio, labelwch un 

jar ar agor ac un arall ar gau.
2. Rhowch thermomedr ym mhob jar.
3. Llenwch y ddwy jar 2/3 yn llawn o’r dŵr oer 

(heb giwbiau rhew).
4. Gorchuddiwch y jar sydd â’r label ar gau â 

cling ffilm a’i selio’n dynn.
5. Rhowch y jariau yng ngolau’r haul. 

Cofnodwch y tymheredd ym mhob jar bob 
munud am oddeutu 30 munud.

6. Rhowch y jariau yn y cysgod a chofnodi’r 
tymheredd bob munud am oddeutu 15 i 20 
munud arall.

Beth sy’n digwydd?

Gwnewch graff yn dangos y tymheredd ym 
mhob jar yn ystod y cyfnod arsylwi cyfan.

Cofiwch nodi ar y graff pryd gwnaethoch chi 
symud y jariau o’r haul i’r cysgod.

Gallwch ddefnyddio’r templed graff ar dudalen 
7 i’ch helpu gyda hyn.

Disgrifiwch sut mae eich arbrawf wedi modelu 
sut mae llygredd aer yn effeithio ar gynhesu 
byd-eang. 

	n A oedd nwy tŷ gwydr yn bresennol?
	n Pa mor gyflym wnaethon nhw oeri?
	n Beth oedd yn wahanol rhwng y ddwy jar?
	n A oedd eu gosod yn yr haul/cysgod wedi 

cael effaith?

Ymchwiliad pedwar – pridd
1. Gan ddefnyddio’r tâp masgio, labelwch un 

jar ar agor ac un arall ar gau.
2. Rhowch un cwpanaid o bridd ym mhob jar.
3. Rhowch thermomedr ym mhob jar.
4. Gorchuddiwch y jar sydd â’r label ar gau â 

cling ffilm a’i selio’n dynn.
5. Rhowch y jariau yng ngolau’r haul. 

Cofnodwch y tymheredd ym mhob jar bob 
munud am oddeutu 30 munud.

6. Rhowch y jariau yn y cysgod a chofnodi’r 
tymheredd bob munud am oddeutu 15 i 20 
munud arall.

Beth sy’n digwydd?

Gwnewch graff yn dangos y tymheredd ym 
mhob jar yn ystod y cyfnod arsylwi cyfan.

Cofiwch nodi ar y graff pryd gwnaethoch chi 
symud y jariau o’r haul i’r cysgod.

Gallwch ddefnyddio’r templed graff ar 
dudalen 7 i’ch helpu gyda hyn.

Disgrifiwch sut mae eich arbrawf wedi 
modelu sut mae llygredd aer yn effeithio ar 
gynhesu byd-eang. 

	n A oedd nwy tŷ gwydr yn bresennol?
	n Pa mor gyflym wnaeth y jariau 

gynhesu? Oeri?
	n Beth oedd yn wahanol rhwng y ddwy jar?

Ymchwiliad tri

Ymchwiliad pedwar

Modelu’r effaith tŷ gwydr – templed graff

Tymheredd

A
m

se
r

Cylch oes cerbyd awyr
Mae peirianwyr yn gweithio’n galed i sicrhau, unwaith y bydd cerbyd awyr 
yn cyrraedd diwedd ei oes, y gellir ailddefnyddio ac ailgylchu ei wahanol 
gydrannau.

Edrychwch ar hen Boeing 727 sydd nawr yn cael ei ddefnyddio fel gwesty yn 
Costa Rica. 

Ac fe wnaeth grŵp o brentisiaid BAE Systems droi ffan o injan Tornado yn 
fwrdd unigryw ar gyfer y swyddfa!

Amser uwchgylchu
Ewch ati i greu rhywbeth newydd allan o hen beth!

Mae cyfoeth o ddeunyddiau eisoes ar gael yn ein cartrefi, ein hysgolion a’n 
siopau ail-law.

Allwch chi ddod o hyd i rywbeth i’w ailddylunio a’i ail-greu yn 
rhywbeth newydd?

Cyn Ar ôl

Cyn Ar ôl

Mae corff y 
cerbyd awyr yn 
un llety a gynigir 
gan Westy 
Costa Verde.

Dangoswch lun o’ch eitem ‘Cyn’ ac ‘Ar ôl’ i chi orffen y gwaith uwchgylchu.

Cwblhewch y diagram hwn o gylch oes cynnyrch o’ch dewis. A yw cylch oes y cynnyrch yn grwn?

Cylch oes cynnyrch

Sut gallech chi ailddylunio’r cynnyrch mewn ffordd 
sy’n lleihau’r effaith ar yr amgylchedd?

Deunyddiau

Marchnata 
a gwerthu

Dosbarthu
Defnyddio

Gwaredu

Cynhyrchu

Beth sy’n cael ei ddefnyddio i wneud y cynnyrch?

Sut caiff y cynnyrch hwn ei hyrwyddo?

Sut a ble y caiff ei gynhyrchu?

Sut bydd y cynnyrch hwn 
yn cael ei waredu?

Sut caiff ei gludo ar bob 
cam o’i gylch oes?

Beth yw effaith y cynnyrch yn 
ystod y cam defnyddio?

Cynnyrch

Teithio trydanol
Rydyn ni’n dod yn nes ac yn nes at gael cerbydau 
awyr cwbl drydanol. 

Rhagwelir y bydd y rhan fwyaf o deithiau byr mewn 
awyren yn debygol o fod yn drydanol yn ystod y 
degawdau nesaf a bydd hyn yn trawsnewid y ffordd 
rydyn ni’n meddwl am deithiau awyr. 

Beth sydd wedi bod yn digwydd yn barod?
Mae Rolls-Royce yn datblygu awyren ‘Spirit of 
Innovation’ gwbl drydanol a fydd yn ceisio torri’r 
record gyda chyflymder targed o fwy na 300 mya, 
gan osod record y byd newydd ar gyfer cyflymder 
awyrennau trydanol. 

Gan weithio ar y cyd â Prismatic, mae BAE Systems 
wedi datblygu cerbyd awyr trydanol solar heb 
griw, o’r enw PHASA-35. Gan y bydd yn defnyddio 
technoleg solar uwch, mae gan PHASA-35 y 
potensial i aros yn yr awyr am hyd at flwyddyn. 

Mae ZeroAvia wedi datblygu cerbyd awyr gyda 
phwerwaith trydan hydrogen (cell tanwydd) sy’n 
gallu cludo hyd at 20 o deithwyr tua 650 km. 

Yn 2016, fe wnaeth y Solar impulse 2 gwblhau’r 
daith gyntaf o amgylch y byd gan awyren wedi’i 
phweru gan ynni solar. Mae’r cerbyd awyr yn cludo 
dros 17,000 o gelloedd solar ar ei adenydd ac yn 
treulio mwy na 23 diwrnod yn yr awyr.

Amser myfyrio
Mae cynaliadwyedd a’r effaith a gawn ar yr 
amgylchedd yn chwarae rhan enfawr wrth arloesi’r 
diwydiant teithio yn y dyfodol.

Yn eich barn chi, beth fydd dyfodol teithio mewn 
10, 20 a 50 mlynedd?

Rolls-Royce – cerbyd awyr ‘Spirit of innovation

PHASA-35 a ddatblygwyd gan BAE Systems a Prismatic

http://www.ingenia.org.uk/ingenia/issue-88/towards-zero-carbon-aviation
http://www.ingenia.org.uk/ingenia/issue-88/towards-zero-carbon-aviation
https://aroundtheworld.solarimpulse.com/adventure
https://careers.rolls-royce.com/stem/spirit-of-innovation

Niwclear Gwynt Tonnau Geothermol Llan

Biomas Trydan dŵrOlew Glo Solar

Dywedir bod cerbydau cwbl drydanol yn well i’r 
amgylchedd. 

Ond beth sy’n eu gwneud yn fwy cynaliadwy? Ydyn 
nhw bob amser yn gynaliadwy?

Mae angen cynhyrchu trydan o ffynonellau ynni 
eraill. Mae hyn yn cynnwys llosgi glo, nwy naturiol, 
olew, pŵer niwclear a ffynonellau naturiol eraill.

Mae peiriannau mawr a elwir yn dyrbinau yn cael 
eu troi’n gyflym iawn i gynhyrchu pŵer parhaus. 
Mae hyn yn gofyn am lawer o ynni o stêm pwysedd 
uchel, gwynt neu ddŵr sy’n symud. 

Amser ymchwilio
Mewn grwpiau bach, dewiswch un ffynhonnell 
adnewyddadwy ac anadnewyddadwy o’r 
grŵp uchod. 

	n Sut mae’n cynhyrchu trydan?
	n Ble mae’n cael ei defnyddio’n aml?

Cymerwch gip ar ein hadnodd Power Up! 
i gael rhagor o wybodaeth am gynhyrchu 
trydan o ynni adnewyddadwy.

Sut ydyn ni’n cynhyrchu trydan?

Beth yw ystyr…
Ynni adnewyddadwy Daw ynni adnewyddadwy 
o ffynonellau sy’n cael eu hadnewyddu’n gyson 
ac yn naturiol.

Ynni anadnewyddadwy? Daw ynni 
anadnewyddadwy o ffynonellau a fydd yn dod i 
ben yn y pen draw.

Cerrynt trydanol? Cerrynt trydanol yw 
symudiad gronynnau wedi’u gwefru 
(electronau) mewn gwifren yn bennaf.

Trydan? Caiff ynni ei drosglwyddo’n drydanol o 
ble mae’n cael ei gynhyrchu i ble rydyn ni’n ei 
ddefnyddio yn ein cartrefi a’n hysgolion.

Egni cinetig? Egni cinetig gwrthrych yw’r egni 
sydd ganddo pan fydd yn symud.

Caiff egni ei storio mewn ffyrdd gwahanol a’i 
drosglwyddo o un storfa i’r llall.

Po gyflymaf y bydd yr egni’n cael ei 
drosglwyddo, y mwyaf fydd y pŵer.

Mae’r tyrbinau troelli’n achosi i fagnetau mawr 
droi mewn coiliau gwifrau copr – y generaduron 
yw’r rhain.

Peiriannau yw generaduron ar gyfer troi egni 
cinetig yn drydan.

Mae’r magnetau sy’n symud yng nghoil y wifren 
yn achosi i electronau (gronynnau wedi’u gwefru) 
symud yn y wifren – dyma’r trydan.

Adnoddau sy’n cynhyrchu trydan
Trefnwch y ffynonellau ynni (isod) yn rhai 
adnewyddadwy ac anadnewyddadwy.

https://stemresources.raeng.org.uk/resources/enrich-(1)/after-school-club-resources/powerup/

Eich cyfle chi i reoli cyllideb ymchwil a 
datblygu flynyddol Rolls-Royce sy’n werth 
£700,000,000 dros 30 mlynedd.

Sut mae eich penderfyniadau’n effeithio ar 
lefelau CO2 a lefelau NOx?

Defnyddiwch yr wybodaeth yng nghornel 
chwith isaf y sgrinlun (ar y dde) i’ch helpu i 
benderfynu ar beth y byddwch chi’n gwario 
eich cyllideb flynyddol dros y 30 mlynedd nesaf.

Edrychwch yn ofalus ar y gost, yr amser a’r 
manteision i’r busnes a’r amgylchedd er mwyn 
dewis eich strategaeth.

Rhaid i chi wneud penderfyniadau yn ystod 
y cyfnodau cyfrifyddu (Aps). Mae pob cyfnod 
cyfrifyddu yn para am dair blynedd felly mae 
gennych chi 10 rownd o benderfyniadau 
i’w gwneud.

Cofiwch fod yn rhaid cwblhau rhai prosiectau 
cyn i gynnyrch newydd ddod ar gael. Cadwch 
lygad am dargedau y mae’n rhaid i chi 
eu cyrraedd ac unrhyw oedi cyn cyflwyno 
rhaglenni wrth i chi chwarae. 

Cynlluniwch ymlaen llaw a phob lwc!

Mae pob penderfyniad yn bwysig i’r amgylchedd

Geirfa fer
Ystyr CO2 yw carbon deuocsid. Er ei fod 
yn nwy pwysig yn atmosffer y Ddaear, 
mae lefelau CO2 cynyddol yn peri i’r 
blaned gynhesu.

Mae NOx yn cael ei ryddhau i’r atmosffer 
pan fydd tanwyddau’n cael eu llosgi. 
Mae NOx yn cynnwys ocsid nitrus (NO) a 
nitrogen deuocsid (NO2). Cymerwch gip ar adnodd rhyngweithiol ‘Every Decision Counts’ Rolls-Royce. 

http://html.investis.com/R/Rolls-Royce/corp/interactive-games/every-decision-counts/

Croeso i Ffatri’r Dyfodol – lle mae technolegau 
chwyldroadol yn cwrdd â gweithlu peirianneg 
hyblyg gyda meddwl digidol i greu atebion i 
broblemau yfory.

Rhan bwysig o rôl peiriannydd strwythurol a sifil yw 
ystyried dyluniad amgylcheddol adeiladau. Beth 
yw’r ffordd fwyaf effeithiol o ddefnyddio lle?

Sut gallant ddylunio adeilad fel ei fod yn cael y 
golau mwyaf naturiol heb wastraffu ynni.

Dylunio golau
Ewch ati i ddylunio ystafell gyda waliau syth lle 
mae lle ar gyfer un ffynhonnell olau sy’n gadael 
rhan o wal neu bob wal yn y cysgod.

Rhaid i holl waliau’r ystafell ymuno. Ni chaniateir 
waliau ar eu pen eu hunain nac ymylon 
sy’n bargodi.

Mae pwynt yn y cysgod os nad oes llinell 
uniongyrchol o’r ffynhonnell olau iddo.

Mae angen i’r rhannau o’r waliau syth ymuno, fel 
bod y croestoriad o’r ystafell yn bolygon. Allwch chi 
ddim cael wal sy’n sefyll ar ei phen ei hun.

Ffatri’r dyfodol

Daw’r her hon o Alex Bellos, Guardian Puzzle ‘Design a room where 
everything is not illuminated’, cyhoeddwyd Chwefror, 2016. 

Mae’r ddelwedd hon o 
groestoriad llorweddol 
o ystafell. Mae’r bwlb yn 
dangos lleoliad yr unig 
ffynhonnell olau.
Pan fydd y golau 
ymlaen, bydd y waliau 
(wedi’u marcio’n goch) 
yn aros yn gyfan gwbl 
yn y cysgod.

Cysgod

https://www.baesystems.com/en/factory-of-the-future
https://www.theguardian.com/science/2016/feb/01/can-you-solve-it-the-shady-puzzle-that-will-keep-you-in-the-dark
https://www.theguardian.com/science/2016/feb/01/can-you-solve-it-the-shady-puzzle-that-will-keep-you-in-the-dark

Bydd Roboteg yn chwarae rhan allweddol yn 
‘Ffatri’r Dyfodol’ Tempest. 

Bydd robotiaid yn helpu i gydosod a 
gweithgynhyrchu cerbydau awyr. Bydd y robotiaid 
yn caniatáu dull hyblyg o gydosod, a fydd yn golygu 
nad oes angen am offer sefydlog traddodiadol. 
Bydd hyn yn lleihau gwastraff yn sylweddol, ac yn 
gwneud y broses weithgynhyrchu yn fwy effeithlon 
o lawer, gan leihau allyriadau carbon.

Gall peirianwyr sy’n gweithio ar ‘Ffatri’r Dyfodol’ 
fonitro a rheoli robotiaid i wneud addasiadau bach 
iawn yn gywir iawn (weithiau gyda goddefiant o lai 
na thraean o led gwallt dynol!).

Amser dylunio

Ewch ati i ddylunio a chreu dyfais a fydd yn cyflawni 
tasgau gweithgynhyrchu penodol o bell ac yn gywir.

Bydd angen i’ch dyfais godi gwrthrychau’n ofalus a’u 
rhoi mewn lle arall yn gywir.

Dyma’r ddau beth y byddwch yn eu symud: 

	n Pêl tennis
	n Pêl tennis bwrdd

Mecanweithiau presennol

Ymchwiliwch i offer presennol sy’n cael eu defnyddio 
i godi gwrthrychau. Gan ddefnyddio cyfrifiadur, 
dyfais tabled neu ffôn clyfar, dewch o hyd i 
ddelweddau o’r offer hyn. 

	n Sut mae’r gwahanol offer yn gweithio?
	n Ble maen nhw’n cael eu defnyddio?
	n Ble fydden nhw ddim yn gweithio?

Gweithio gyda robotiaid
Amser creu
O’ch gwaith ymchwil ar wahanol fathau o 
offer sy’n gallu codi pethau, dyluniwch eich 
dyfais eich hun.

Rhaid iddi fodloni’r canlynol: 

	n cael ei gweithredu o bellter o un 
metr i ffwrdd
	n cael ei rheoli er mwyn cyflawni 

symudiadau bach a chywir
	n symud yn llorweddol ac yn fertigol
	n codi dau wrthrych o faint gwahanol (pêl 

tennis a phêl tennis bwrdd)
	n cael ei dylunio a’i gweithgynhyrchu 

fel na fydd gwrthrychau, ar ôl eu codi, 
yn cael eu gollwng nac yn cyffwrdd yr 
arwyneb o amgylch y man lle mae angen 
eu gostwng.

Deunyddiau

	n Cardfwrdd
	n Pinnau hollt
	n Pinnau bawd
	n Bandiau elastig
	n Siswrn/cyllell grefft

I gael rhagor o wybodaeth am wahanol 
fathau o liferi, cymerwch gip ar y poster 
liferi gan Technology Student.

https://www.technologystudent.com/pdf14/poster_levers1.pdf
https://www.technologystudent.com/pdf14/poster_levers1.pdf

Mae’r Academi Frenhinol Peirianneg yn harneisio pŵer peirianneg i greu 
cymdeithas gynaliadwy ac economi gynhwysol sy’n gweithio i bawb.

Mewn cydweithrediad â’n Cymrodyr a’n partneriaid, rydym yn magu talent ac yn 
datblygu sgiliau ar gyfer y dyfodol, yn hyrwyddo arloesi a chreu partneriaethau byd-
eang ac yn dylanwadu ar bolisi ac annog cyfranogiad y cyhoedd.

Gyda’n gilydd rydym yn gweithio i chwilio am atebion i heriau mwyaf ein hoes.

Beth a wnawn

Talent ac amrywiaeth

Rydym yn magu talent drwy hyfforddi, 
cefnogi, mentora ac ariannu’r ymchwilwyr, 
arloeswyr a’r arweinwyr mwyaf talentog a 
chreadigol ar draws y proffesiwn peirianneg.

Rydym yn datblygu sgiliau ar gyfer y dyfodol 
drwy adnabod yr heriau mewn byd sy’n 
newid yn barhaus ac yn datblygu’r sgiliau 
a’r dulliau o weithio sydd eu hangen i greu 
proffesiwn peirianneg gwydn ac amrywiol.

Arloesi

Rydym yn sbarduno arloesi drwy fuddsoddi 
mewn rhai o’r syniadau a’r busnesau 
peirianyddol mwyaf creadigol a chyffrous 
yn y wlad.

Rydym yn creu partneriaethau byd-eang 
sy’n dod â rhai o beirianwyr gorau’r byd 
o ddiwydiant, busnesau arloesol a’r maes 
academaidd at ei gilydd i gydweithredu ar 
atebion arloesi creadigol sy’n ceisio ateb 
rhai o heriau byd-eang mwyaf ein hoes.

Polisi ac annog cyfranogiad

Rydym yn dylanwadu ar bolisi drwy’r 
Ganolfan Genedlaethol ar gyfer 
Polisi Peirianneg – gan roi cymorth 
arbenigol annibynnol i lunwyr polisi ar 
faterion pwysig.

Ceisiwn annog cyfranogiad y cyhoedd drwy 
agor eu llygaid i ryfeddodau peirianneg ac 
ysbrydoli pobl ifanc i ddod y genhedlaeth 
nesaf o beirianwyr.


